
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
\d थर्श्वौवन ।
সুখ দুঃখ হইতে স্বতন্ত্র হইয়া একটু দূরে দাড়াইবার শক্তি ইহাদের নাই ।
মানুষকে নিজ জীবনের সুখ দুঃখের উপরে তুলিবার উপায় কি ? অনেক মানুষ যে নিজ নিজ জীবনের সুখ দুঃখ ভিন্ন আর কোনও বিষয় চিন্তা করিতে পারে না, তাহার কারণ এই, তাহারা সে প্রকার চিন্তা করিতে অভ্যস্ত নহে। প্ৰাতঃ কাল হইতে সন্ধ্যা পর্স্যন্ত তাহারা কেবল নিজের চিন্তাই করে । কিসে নিজের সংসারের উন্নতি করিবে, কিসে কিঞ্চিৎ। ধনাগম হইবে, কিসে নিজ পরিবারটি সুখে থাকিবে, কিসে বিষয় বিভবের শ্ৰীবৃদ্ধি হইবে, এই চিন্তাই অহৰ্নিশ তাহদের চিত্তকে অধিকার করিয়া থাকে। তদ্ভিন্ন তাহারা আর কোনও বিষয়ে ভাবে না, এক বর্ণ পড়ে না, জগতের কোনও প্ৰকার উন্নতির সংবাদ রাখে না । আমাদের দেশের বহুসংখ্যক লোক এই শ্রেণীভুক্ত। এমন কি যাহারা বিদ্যাশিক্ষা করিয়াছেন, ও নানা প্রকার জ্ঞান সঞ্চায়ের সুবিধা পাইয়াছেন, তঁাহারাও স্বীয় স্বীয় জ্ঞানের উন্নতি-সাধনে বিমুখ। তাহদেরও অধিকাংশের এই অবস্থা দেখি যে, তাহারা নিজ নিজ দৈনিক কাৰ্য্যের অতিরিক্ত আর কোনও বিষয়ে চিন্তা করেন না । প্ৰতিদিনের কাজ, আহার নিদ্রা, আমোদ প্ৰমোদ, ইহার অতিরিক্ত ভাবিবার বা করিবার যেন -কিছু নাই। এইরূপ ব্যক্তির চিত্ত যে সম্পূর্ণরূপে নিজ সুখ দুঃখে৷ ডুবিয়া থাকিবে তাহাতে আশ্চর্য্যের বিষয় কি ? যাঁহাদের যৌবন এবং প্রৌঢ়াবস্থা এইরূপে গত হয়, বাৰ্দ্ধক্যেও তাঁহাদের চিত্ত

		 এই পাতা শেষ সম্পাদিত হয়েছে ১০:০৩টার সময়, ২৮ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

